
•  
Gouvènè Andrew M. Cuomo, Lidè Majorite Sena John Flanagan, Pòtpawòl 
Asanble Carl Heastie ak Lidè Konferans Demokratik Endepandan Jeffrey Klein 
jodi a te anonse yon akò sou yon kantite pwoblèm fen sesyon. 
 

“Akò a ajoute nan gwo reyalizasyon nou deja fè atravè sesyon lejislatif la ki pral 
amelyore lavi plizyè milyon Nouyòkè,” te deklare Gouvènè Cuomo. “Depi nan 
finansman kapital pou kanpis kolèj nou yo rive nan lojman soutyen pou 
popilasyon pi vilnerab yo, pakè lejislatif sa adrese bezwen kritik kap gen yon 
enpak siyifikatif nan chak kwen eta a. Dènye akò a chita sou reyalizasyon istorik 
sesyon lejislatif sa. Nan kad bidjè eta sa, nou te vote yon salè minimöm $15, nou 
te kreye politik konje fanmi peye pi djanm peyi a, epi nou te koupe pri taks klas 
mwayèn nan nivo ki pi ba nan 70 lane. Nou te kontinye pwogrè sa ak yon plan 
konplè pou konbat konsomasyon ewoyin ak opyiyoid, ak ogmantasyon aksè nan 
depistaj kansè tete, refòm lwa antic sou vant alkòl, amelyorasyon sekirite ray, ak 
vòt regleman pi djanm peyi a pou frennen efè devastate Citizens United sou 
pwosesis politik nou an. Malgre enpas pèpetyèl nan Washington, nou pwouve 
yon lòt fwa ankò lè nou travay ansanm nan yon mannyè bipatizan, gouvenman 
ka reprezante yon machin pou aksyon ak chanjman. Rezilta sesyon lejislatif sa 

se plis prèv New York fèt pou se li kap dirije.”  
 

Lidè Majorite Sena John Flanagan te di konsa, “Akò sa fèmen pòt sou yon 
sesyon pwodiktif ekstraòdinè ki fokis sou pwoblèm ekonomik ak kalite lavi 
Nouyòkè ak fanmi yo ap andire, epi nesesite pou bay timoun nou yo vre opòtinite 
enpòtan pou lavni. Nou pran aksyon sous a yo rele “pwopriyete zonbi,”, konsa 
amelyore kalite lavi nan katye nou yo epi pwoteje vale pwopriyete, epi pwoteje 
timoun pou yo pa pran  plan nan dlo w ap bwè. Mete sous a, nou bayl fleksiblite 
nan lekòl chatè reyisi  Pandan setan, nou kwè yon ekstansyon sou yon lane pou 
kontwòl majistre ak refòm ki mande enfòmasyon lekòl pa lekòl pou ankouraje plis 
transparans fiskal nan pi bon enterè elèv ak paran. Deba toujou sou garanti elèv 
lekòl nan New York City resevwa yon edikasyon siperyè kap prepare yo pou rès 
vi yo, epi akò sa mete nou pi pre objektif sa.” 
 

Pòtpawòl Asanble Carl Heastie te di konsa, “Akò sa ap chita sou siksè nou 
nan kòmansman sesyon sa epi ape de New York vanse pou fanmi nou ka 
devlope ak pwospere. Se yon pake konplè pwopozisyon kap garanti stabilite pou 
lekòl nou yo, ede kenbe wo nivo enstitisyon SUNY ak CUNY nou yo, founi lojman 
kritik pou moun ki nan nesesite epi ede kominote nou yo andeyò danje. M ap 
remèsye manm Majorite Asanble a pou ekspètiz ak angajman yo nan kesyon ki 
pi enpòtan pou Nouyòkè. Nou toujou genyen anpil travay, epi mwen espere 
travay ak patenè nou yo nan gouvenman pou ede nou devlope ekonomi nou an 
epi soutni Nouyòkè.” 
 

Lidè Konferans Demokratik Endepandan Sena Jeffrey Klein te di konsa, 
“Nan kòmansman sesyon an nou te bay konje fanmi peye, nou te genyen batay 
la pou $15 epi nou te bay yon gwo bès nan taks pou klas mwayèn lan Nan fen 
sesyon an, nou retwouve konfyans piblik la atravè adopsyon refòm etik ak 
pwolongasyon kontwòl majistra nan New York City ak plis transparans. Mwen 
plede pandan lontan pou yo rezoud pwoblèm kap minen pwopriyete labank yo ak 
pwopriyete zonbi yo nan kominote atravè eta sa. Pou fini, bank ap responsab 
pou yo konsève pwopriyete zonbi ki lakòz devalyasyon vale pwopriyete atravè 
eta nou an. Mwen fyè paske ansanm nou delivre pou moun Eta New York.”  
 

LOJMAN 
 

Akò jodi a gen ladann egzekisyon yon pwotokòl dantant pou fè plis pase $570 
milyon dola nan resous eta a vin disponib pou vante konstriksyon kapital ak 
operasyon sou premye 1,200 intite lojman sipò yo nan kad plan revolisyonè $20 
milya dola Pou Lojaman ak Sanzabri Gouvènè a. Finansman ap bay nan Division 
of Housing and Community Renewal epi ap disponib touswit epi y ap bay li 
ansanm ak lòt resous tankou kredi enpo onivo eta ak federa pou sipòte depans 
konstriksyon pou inite lojman sipò. 
 

Finansman kapital ak operasyon kit e apwouve jodi a konplete demann ki fenk 
soti pou pwopozisyon pou sèvis ak sibvansyon fonksyònman; ansanm, fon 

kapibal, sèvis ak fonksyònman yo ap garanti reyalizasyon atan premye 1,200 
inite plan eta a pou kreye 6,000 inite lojman sipò sou pwochen senk ane yo, 
20,000 inite lojman sipò sou kenz pwochen ane yo, ak kreyasyon oswa 
konsèvasyon 100,000 inite lojman bon mache sou senk pwochen ane yo. 
 

PWOLONGASYON KONTWOL MAJISTRA SOU LEKOL NEW YORK CITY AK 
PLIS TRANSPARANS 
 

Akò a pwolonje Kontwòl Majistra nan New York City pou yon lòt ane. Nan akò a 
genyen plis transparan ki mande New York City pou l pibliye enfòmasyon depans 
Distri Lekòl Kominotè nan bidjè yo pwopoze a ak sou sitwèb yo. Lè li rann 
enfòmasyon sa yo disponib pou piblik la, elektè, paran ak kontribiyab yo nan 
kominote nan New York City sa pral bay yon pi gwo konpreyansyon sou bidjè 
distri lekòl yo. 
 

PWOPRIYETE YO SEZI AK SA K PWOPRIYETE LABANK 
 

Pworiyete yo sezi ki sa pwopriyete labank reprezante yon gwo menas pou sante 
ekonomik ak sekirie piblik kominote lokal, ka bese vale pwopriyete ak sèvi kòm 
baz pou aktivite kriminèl. Akò a gen ladann pwovizyon kap ede moun pou yo pa 
pèdi kay yo, epi ap konbat kalamite pwopriyete ki vid ak abandone ki se 
pwopriyete labank, yo rele tou “kay zonbi” atravè reyabilitasyon, reparasyon ak 
amelyorasyon pwopriyete sa yo. 
 

Akò a ap:  enpoze yon obligasyon anvan sezi sou bank ak konpayi sèvis pou 
okipe pwopriyete vid ak abandonen; amelyore efikasite ak entegrite konferans 
akò obligatwa pou pi byen pwoteje pwopriyetè kay kap fè fas ak sezi; kreye yon 
liy asistans gratis pou moun ka rapòte pwopriyete ki ka vid oswa abandonen; 
etabli yon baz done elektwonik kay vi ak abandonen kap rete nan Depatman 
Deta Sèvis Finans; kreye yon pwosesis sezi akselere pou pwopriyete vid ak 
abandone; epi tabli yon deklarasyon dwa Kliyan kap enfòme mèt pwopriyete a 
sou dwa yo genyen nan pwosedi sezi yo pou anpeche moun pèdi kay yo. 
 

DEMANN TES POU JWENN PLON NAN LEKOL 
 

Pwazon plan ekstrèman danjere pou jèn timoun epi ka lakòz sèvo andomaje pou 
lavi. Lekòl nan New York pa oblije pou kounye a teste dlo potab yo pou plon, 
oswa enfòme paran oswa otorite gouvenman sou rezilta yo.  
 

Akò a ap Eta New York vin premye eta nan peyi a ki mete yon egzijans nan 
regleman li ki mande pou yo fè tès sou dlo potab nan lekòl, enfòme paran ak 
otorite lokal ak eta, epi bay konsèy pou asenisman pou asire genyen dlo pwòp ak 
san anje nan tout lekòl. Eta a ap finanse yon pati nan depans tès ak asenisman 
yo epi pral ranbouse depans sa yo sou yon kalandriye akselere nan sitiyasyon 
ijans. 

FLEKSIBILITE LEKOL CHATE 
 

Pilye modèl edikasyon lekòl chatè yo se fleksibilite ak inovasyon. Sepandan, 
pwosesis aktyèl la pou otorize ak reotorize lekòl chatè yo depase epi pa fleksib. 
Pou asire lekòl chatè kapab ajiste modèl fonksyònman yo, lekòl chatè ki gen bèl 
pèfòmans ak bon repitasyon ap otorize pou yo pase nan yon lòt antite sipèvizyon 
ak reglemantè tankou Board of Trustees of State University of New York oswa 
Board of Regents of the State Educational Department lan pandan lane lekòl 
2016-17 la. 
 

LOT FINANSMAN KAPITAL POU SUNY AK CUNY 
 

Akò a prevwa $50 milyon dola nan finansman adisyonèl pou pwojè kapital sou 
kanpis SUNY ak CUNY. Kantite lajan sa depase kontribyon $403 milyon dola Eta 
a bay SUNY ak CUNY pou ane fiskal 2017. 
 

PEMI DASNY POU JAVITS CONVENTION CENTER  
 

Pwojè lwa sa otorize Dormitory Authority Eta New York la sèvi kòm ajan kòd sou 
pwojè Jacob K. Javits Convention Center a. 
 

Lè li bay otorizasyon atravè DASNY, Empire State Development ap anmezi pou l 
adrese bezwen otorizasyon vital pou Javits, konsa diminye reta posib ak pri 
egzajere. 
 

EKSTANSYON KONTWOL ETA SOU NYRA 
 

Akò a pwolonje New York Racing Association Reorganization Board jiska dat 18 
oktòb 2017, pou kontinye Konsèy la, ki redrese finans NYRA yo depi li te soti nan 
fayit nan lane 2012. Akò sa prezève fenèt piblik nan operasyon kous ak pari nan 
prensipal sant kous New York, ak nan itilizasyon paeman sipö pou kous 
reglemantè. 
 

LOT AKO FEN SESYON: 
 

Lòt akò yo te anonse nan kòmansman semèn sa se:  
 

� Konbat epidemi ewoyin: Sèvi ak efò agresif eta a pou trake ak swiv 
meikaman sou preskripsyon, amelyore sèvis tretman epi ogmante strateji 
prevansyon kominotè pou kase sik adiksyon nan opyoyid lan nan New York.  
� Ogmante Aksè pou Tès Depistaj akk Tretman Kansè Tete: Ogmante kantite 
èdtan pou fè depistaj nan 210 sant mamografi ki nan lopital nan tout eta a epi 
elimine difikilte asirans ki se yon chaj pou mamogram ak lòt pwosedi radyografi 
dyagnostik 
� Amelyore Sekirite nan Pasaj anivo : Diminye ris kolizyon machin ak tren nan 
pasaj anivo atravè eta a atravè enspeksyon aparèy kontwòl sikilasyon ki 

kowòdone epi fèt souvvan nan pasaj anivo otowout ak atravè amann y ap mete 
sou konpayi chemendfè ak chofè residivis kap kontinye dezobeyi lalwa. 
� Mizajou Lwa sou Kontwòl Bwason Alkolize: Modènize Lwa sou Kontwòl 
Bwason Alkolize New York ki gen 80 lane atravè otorizasyon pou alkòl vann pi 
bone le dimanch, lòt dispozisyon ki fè sans pou elaji vant detay pwodiktè yo, ak 
diminisyon frè ki lou pou etablisman kap fè diven, distiri, brasri ak sidri nan tout 
eta a.  

